
				এই পাতাটির মুদ্রণ সংশোধন করা প্রয়োজন। 
রামকেলি—কাওয়ালি
শান্ত । যদি কেহ নাহি চায়, আমি লইব,
তোমার সকল দুখ আমি সহিব ! আমার হৃদয় মন, সব দিব বিসর্জন, তোমার হৃদয়-ভার আমি বহিব ! ভুল-ভাঙা দিবালোকে, চাহিব তোমার চোখে, প্রশান্ত সুখের কথা আমি কহিব !
( সকলের প্রস্থান )
টোড়ি—ঝাঁপতাল
মায়াকুমারীগণ। দুখের মিলন টুটিবার নয় । নাহি আর ভয় নাহি সংশয় । নয়ন-সলিলে যে হাসি ফুটে গো, রয় তাহা রয় চিরদিন রয় !
ভৈরবী—ঝাঁপতাল
প্রমদা । কেন এলি রে, ভালবাসিলি, ভালবাসা পেলিনে !
কেন সংসারেতে উকি মেরে চলে’ গেলিনে !
সখীগণ। সংসার কঠিন বড় কারেও সে ডাকে না,
কারেও সে ধরে রাখে না !

